
Berɛ a na Yesu te asase so no, Ɔkaa Ɔsoro 
Aheman ho asɛm kyerɛɛ n’asuafoɔ no. Na Ɔfrɛ no 
"Me Papa Fie," san kaa sɛ abansoro pii wɔ hɔ. 
Abansoro yɛ fie fɛfɛ kɛseɛ. 
Ɔsoro Aheman so na 
ɛyɛ fɛ kyɛn asase 
so fie biara.

Yesu kaa sɛ, "Merekɔ akɔsiesie baabi ama mo. Na sɛ 
Mekɔ kɔsiesie baabi ma mo a, Mɛsan aba agye mo 
ama Me ho."  Yesu sɔre firii awufoɔ mu no, Ɔkɔɔ 
Ɔsoro Aheman Mu. Wɔmaa Yesu so kɔɔ soro maa 
mununkum hwimm no berɛ a na n’asuafoɔ no 
gyinagyina 
rehwɛ no.

Ɔsoro 
Aheman, 

Onyankopɔn 
Fie Fɛfɛ

Onyankopɔn nim sɛ yɛayɛ nneɛma bɔne pii, 
deɛ Ɔfrɛ no bɔne no. Bɔne ho asotweɛ ne owuo.

Onyankopɔn dɔ yɛn pa ara nti ɔsomaa ne Ba Barima, Yesu 
ma no bɛwuu wɔ Asennua no so de tua yɛn asotweɛ no. 
Yesu san baa nkwa mu san kɔɔ Ɔsoro Aheman mu bio! 

Afei, Onyankopɔn bɛtumi de yɛn bɔne akyɛ yɛn.

Sɛ wopɛ sɛ wotwe wo ho firi wo bɔne ho a, ka yei kyerɛ 
Onyankopɔn: Onyankopɔn pa, megye di sɛ Yesu Kristo wu 
maa me na ɔsan te ase bio. Mesrɛ wo bra m’abrabɔ mu na 

fa me bɔne kyɛ me, sɛdeɛ ɛbɛyɛ a mɛnya abrabɔ foforɔ 
seesei, na afei me ne Wo atena afebɔɔ. Boa me na me ne 

wo ntena sɛ Wo ba. Amen. Yohane 3:16

Kenkan Twerɛ Kronkron no na wo ne Onyankopɔn nni 
nkɔmmɔ da biara!

wotwe anaasɛ wotintim saa ayɛsɛm yi bi.

Adiyisɛm, Twerɛ Kronkron no mu nwoma a ɛtwa toɔ 
no kyerɛ yɛn sɛdeɛ Ɔsoro Aheman no yɛ Nwanwa fa. 
Adenwanwaa pa ara ne sɛ Ɔsoro Aheman no yɛ 
Onyankopɔn fie wɔ ɔkwan soronko so. Onyankopɔn 
wɔ baabiara, nanso 
N’ahennwa wɔ Ɔsoro 
Aheman Mu.

Nnwom baako a wɔto mu nsɛm ni: WO FATA ƐFIRI 
SƐ WONAM WO MOGYA SO AGYE 
YƐN AFIRI MMUSUAKUO NE 
AMAN AHODOƆ MU AMA 
ONYANKOPƆN AMA YƐAYƐ 
AHENFO NE ASƆFOƆ 
AMA YƐN 
NYANKOPƆN. 
(Adiyisɛm 5:9)

Wɔnto saa pɛɛle apono no mu biara mu da.  Ma 
yɛnwura mu nkɔhwɛ hɔ ...Hɛɛ! Ɔsoro Aheman no mu 
yɛ fɛ mpo kwa. Kuro no yɛ sikakɔkɔɔ nko ara, hyɛnn 
te sɛ ahwehwɛ. Kura no atempɔn mpo yɛ sikakɔkɔɔ.

Nkwansuo a ani da hɔ wann tene firi Onyankopɔn 
ahennwa no mu. Asuo no akonkɔn mmienu no nyinaa 
so na nkwadua a yɛhunuu bi kane wɔ Eden Turo no 
mu no sisi. Saa dua yi yɛ soronko koraa. Ɛso nnuaba 
soronko soronko du-mmienu, bosome biara wɔ deɛ 
ɛso. Nkwadua no ahahan na wɔde sa aman nyinaa 
yareɛ.

Ɔsoro Aheman nhia owia anaasɛ bosome kanea. 
Onyankopɔn ara animuonyam ma kanea soronko de 
hyerɛn hɔ nyinaa. Anadwo biara nni hɔ.

Owuo biara nni Ɔsoro Aheman mu nso. Onyankopɔn 
nkurɔfoɔ ne Awurade bɛtena daa. Awerɛhodie, osu 
ne yaw biara nni hɔ bio. Yaredɔm nni hɔ, obi nnya 
obi wɔ baabi, ayiyɔ biara 
nni hɔ.  Obiara a 
ɛwɔ Ɔsoro 
Aheman mu 
no nya anigyeɛ 
afebɔɔ wɔ 
Onyankopɔn 
hɔ.

Yɛne Onyankopɔn kɔtena wɔ 
Ɔsoro Aheman mu a, 
nisuoteɛ biara nni hɔ. Ɛtɔ da 
bi a, ɛnam ɔhaw a ɛwɔ ɔbra 
yei mu nti, Nyame mma su. 
Ɔsoro Aheman mu hɔ no, 
Onyankopɔn bɛpepa nisuo 
nyinaa afiri hɔ.

Yɛhwɛ a, yɛhunu sɛ nneɛma bi ayera wɔ Ɔsoro 
Aheman mu. Wonte abufusɛm biara wɔ 
hɔ da. Obiara nko na obiara nyɛ 
pɛsɛmenkomenya. Krado 
biara nna apono mu, ɛfiri 
sɛ akorɔmfoɔ biara nni 
Ɔsoro Aheman mu hɔ. 
Atorɔdifoɔ, awudifoɔ, 
nsamanfrɛfoɔ, anaasɛ 
nnipabɔnefoɔ nkaeɛ 
nni hɔ. Bɔne biara 
nni Ɔsoro Aheman mu.

Mmoa a wɔwɔ Ɔsoro Aheman mu no mpo yɛ soronko.  
Wɔn nyinaa dwo na wɔpɛ ayɔnkoyɛ nso. Sakraman 
ne nnwan bom we ɛserɛ.  Agyataburuwaa mpo we 
nsensan te sɛ afunum.  AWURADE se, "Wɔmpira na 
wɔnsɛe wɔ me bepɔ kronkron no so nyinaa."

Krataafa kakra a ɛwɔ Twerɛ Kronkron no awieeɛ no 
kyerɛ sɛdeɛ Ɔsoro Aheman teɛ sɛ "Yerusalem Foforɔ 
No".  Ɛyɛ kɛseɛ pa ara a fasuo tenten atwa ho ahyia. 
Wɔde aboɔ a ɛkura ahosuo fɛfɛ na emu da hɔ fann na 
ayɛ fasuo no. Agudeɛ ne aboɔ a ne boɔ yɛ den atwa 
fasuo no 
fapem ho 
ahyia a ɛtete 
hyɛmhyɛm. 
Pɛɛle baako pɛ 
na wɔde ayɛ 
kuro apono 
no mu biara.

Firi hɔ, Akristofoɔ da so kae Yesu bɔ a ɔhyɛɛ wɔn sɛ 
ɔbɛsan abɛfa wɔn no. Yesu kaa sɛ ɔbɛba mpofirim mu 
berɛ a obiara ani nna. Na Akristofoɔ wɔbɛwu 
ansa na Waba no nso ɛ? Twerɛ Kronkron 
kyerɛ sɛ wɔbɛkɔ tee ne Yesu 
akɔtena. Wonni nipadua no 
mu a na kyerɛ sɛ wo ne 
Awurade na ɛte.

WƆ AWURADE 
ANIM

Abɔfoɔ ne ateasefoɔ ahodoɔ wɔ Ɔsoro Aheman mu 
a wɔsɔre Onyankopɔn. Saa ara na Onyankopɔn 
nkurɔfoɔ a wɔawuwu akɔ Ɔsoro 
Aheman Mu nyinaa yɛ. Wɔto 
ayeyie nnwom soronko 
ma Onyakopɔn.

Ɔsoro Aheman, Onyankopɔn Fie Fɛfɛ

Ayɛsɛm a ɛfiri Onyankopɔn asɛm, 
Twerɛ Kronkron no mu,

wɔ

Yohane 14; 2 Korintofoɔ Nwoma 5; 
Adiyisɛm 4, 21, 22

"Wo nsɛm ano ma hann." 
Nnwom 119:130

Twerɛ Kronkron no mu nsɛm a ɛtwa toɔ a ɛfa Ɔsoro 
Aheman no ho no yɛ nsatofrɛ soronko. "Na Honhom 
no ne ayeforɔ no se, 'Bra!'  Na deɛ ɔte biara nka sɛ 

'Bra!'  Na ma deɛ nsukɔm de no mmra. Na deɛ 
ɔpɛ no, ma no mfa nkwansuo no kwan."

Deɛ ɛyɛ dɛ koraa ne sɛ, Ɔsoro Aheman no yɛ 
mmarimaawa ne mmaayewa (ne mpanimfoɔ) a 
wɔagye Yesu Kristo adie afa no sɛ wɔn Agyenkwa na 
wɔatie no sɛ wɔn Awurade no dea.  Nwoma bi wɔ 
Ɔsoro Aheman mu a yɛfrɛ no Adwamma 
no Nkwa Nwoma. Nnipa din ahyɛ mu 
mma. Wonim wɔn 
a wɔatwerɛ wɔn 
din wɔ mu? Wɔn 
a wɔde wɔn werɛ 
hyɛ Kristo mu. 

Wo din wɔ mu 
bi anaa?

